
GOUVENE CUOMO SIYEN PWOJE-LWA POU EDE AMELYORE DETEKSYON KANSE NAN TETE

Jodi a, Gouvené Andrew M. Cuomo te siyen pwoje-lwa ki deziyen pou ede amelyore deteksyon ak
prekosyon pou kanseé nan tete lé li egzije sévis mamografi yo pou yo fe pasyan yo konnen si yo gen tisi ki
epe nan tete yo pandan yon egzamen.

Gouvene Cuomo di konsa, “Deteksyon kanse nan tete bone kapab sove lavi moun yo, epi nouvo lwa sa a
pral bay fanm ki ka nan pi gwo risk pou gen kanse nan tete enfomasyon yo bezwen pou konsilte dokte
yo sou lot tes depistaj ak 10t mezi pou prekosyon. Mwen bat bravo pou moun ki sipote pwoje-lwa ak pou
travay di yo sou lwa enpotan sa a.”

Tisi epe nan tete kapab fé li pi difisil pou jwenn kanse nan yon mamogram, epi li ka asosye avek yon gwo
risk pou gen kanse nan tete. Nouvo Iwa a egzije founise sevis mamografi yo pou yo ajoute notifikasyon ki
anba la a nan rezime rapd mamografi yo bay pou pasyan yo jwenn ki gen tisi epé nan tete yo:
“Mamogram ou a montre ou gen tisi ki epé nan tete ou. Tisi ki epé nan tete se yon pwoblém ki komen
epi li pa anomal. Men, tisi epe nan tete kapab fe li pi difisil pou jwenn kanse nan yon mamogram, epi li
ka asosye avek yon gwo risk pou gen kansé nan tete. Yo ba ou enfomasyon sa yo sou rezilta mamogram
ou pou sansibilize ou pi plis. Itilize enfomasyon sa yo pou pale avek dokté ou sou risk ou genyen pou gen
kansé nan tete. Nan moman sa a, mande dokte ou si plis tés depistaj ta ka nesese, selon risk ou genyen
an. Yo te voye yon rapo rezilta ou yo ba dokte ou.”

Senator John J. Flanagan di konsa, “An kek mo ki senp, pwojé-lwa sa a pral sove lavi moun. Le fanm yo
resevwa enfomasyon sou tisi epe ki nan tete yo, y ap gen dwa kounye a pou diskite sou chwa tes
depistaj avek dokté yo. Anpil fanm pa konnen ‘dansite tete’ asosye avék yon ogmantasyon risk pou yo
gen kanse nan tete, epitou tisi epé tete a kapab fe li difisil pou detekte time nan mamografi a sélman.
Avek apwobasyon nouvo Iwa sa a jodi a, fanm yo pral gen pi bon enfomasyon sou swen sante yo pou yo
kontinye avek |6t chwa depistaj pou detekte kanse yo pi boné; |€ yo pi fasil pou trete ak pou siviv. Mwen
bat bravo pou Gouvene Cuomo poutet li siyen pwojé-lwa sa a pou fe li vin yon lwa, epi mwen di JoAnn
Pushkin mési pou efo li te fé san pran souf pou bay sip0 li sou pwoblém tré enpotan sa a ak pou éd li te
bay pou fe Iwa sa a vin yon lwa ki pi jeneral pou bay enfomasyon sou dansite tete nan peyi a.”

Manm Asanble Ellen Jaffee di konsa, “Mwen di mési pou sipote ki gen kouraj ki t ap travay san pran souf
pou fé yo vote lwa sa a. Kounye a, moun ki gen tisi epé nan tete yo, ki kapab kache time yo, ap kapab

jwenn enfomasyon ki nesesé pou deside avek dokte yo si li rekomande pou fe ot tés depistaj. Souwe
mwen se pou lwa sa a mennen nan deteksyon pi boné ak sove lavi moun.”

Pou kounye a, pa gen egzijans nan lalwa pou pasyan yo jwenn avetisman sou dansite tete yo.

Yo rekonét tisi ki epé nan tete kom youn pami fakté risk enpotan pou kanse nan tete sou fanm yo. Yo
rekonét mamogram kom yon echék pou detekte time ki prezan nan tisi ki epé nan tete, paske tisi a
kapab kache time yo. Kanse kache yo k ap gwosi san yo pa detekte yo jouk nan dénye etap la, mwen fasil
pou trete, mwen fasil pou moun yo siviv, epi pi ché pou trete. Fanm yo ta dwe jwenn ankourajman pou
diskite avék dokte yo sou tout fakte risk posib, tankou men pa selman epese tisi, laj, istwa fanmi kanse
nan tete fanmi an, obezite, ak konsomasyon alkol.

Lwa a ap anvige nan 180 jou.

